
Tvennt einkennir þróun útlendingamála hér

á landi og þá um leið starfsemi Útlendinga-

eftirlitsins. Annars vegar er Ísland í æ ríkari

mæli að verða hluti alþjóðlegrar heildar

vegna þeirra alþjóðlegu samninga sem

stjórnvöld hafa undirritað á undanförnum

árum. Hins vegar stækkar útlendingasam-

félagið á Íslandi ört og skýtur æ dýpri rótum.

Miklar breytingar hafa orðið á starfi

Útlendingaeftirlitsins í kjölfar þeirra alþjóða-

samninga sem stjórnvöld hafa undirritað á

undanförnum árum. Æ stærri þáttur í starfi

stofnunarinnar felst í alþjóðlegu samstarfi og

samráði, þá annaðhvort við okkar granna á

Norðurlöndum eða við aðrar þjóðir sem

undirritað hafa Schengen-samkomulagið.

Segja má að hver einasti starfsmaður

stofnunarinnar eigi í einhvers konar erlendu

samstarfi á degi hverjum. Ljóst er að mikið

og öflugt erlent samstarf er forsenda þess

að Útlendingaeftirlitið geti sinnt starfi sínu

sökum þess að Ísland er orðið hluti

alþjóðlegrar heildar.

Útlendingasamfélagið á Íslandi stækkar ört.

Hlutfall erlendra ríkisborgara af heildar-

mannfjölda var 1,8% árið 1993 en á árinu

2002 var sama hlutfall 3,5%. Og hlutfall

þeirra Íslendinga af heildarmannfjölda sem

fæddir eru erlendis voru 3,9% árið 1993 en

var orðið 6,6% árið 2002 eða tæplega 20

þúsund manns.

Útgáfa dvalarleyfa á árinu 2002 dróst saman

miðað við árið á undan en að sama skapi

jókst fjöldi þeirra sem fengu landvistarleyfi á

öðrum forsendum en vegna tímabundinna

starfa. Þetta þýðir að æ fleiri koma hingað á

grundvelli fjölskyldusameiningar þ.e.

útlendingar sem eru að flytjast hingað til

lands vegna þess fyrst og fremst, að

nákominn ættingi er þegar sestur að hér á

landi.

Þessar staðreyndir styðja enn frekar það

sem starfsfólk Útlendingaeftirlitsins hefur

ötullega haldið á lofti á síðustu árum að

stefnu í útlendingamálum hér á landi eigi

Hluti af alþjóðlegri heild 

ekki og megi ekki miða eingöngu út frá

skammtímahagsmunum einstakra starfs-

greina, heldur eigi stefnumörkunin að

mótast af ofangreindri staðreynd, þ.e. að við

erum að flytja inn fólk til varanlegrar búsetu

en ekki vinnuafl í tímabundin störf til þess

eins að mæta álagstoppum í sveiflukenndu

íslensku atvinnulífi þó svo að einstaka

stórframkvæmdir og tímabundin

stórverkefni geti kallað á tímabundin

viðbrögð.

Georg Kr. Lárusson

forstjóri



Skýringa á þessum miklu umbreytingum er
að leita í breyttum aðstæðum á vinnu-
markaði hér á landi á árinu 2002, en
umframþörf eftir vinnuafli minnkaði verulega
á árinu miðað við nokkur ár þar á undan.
Einnig má sjá að þeim sem sækja um dvalar-
leyfi á grundvelli EES vegna atvinnuþátttöku
hér á landi hefur fækkað. Mikil fjölgun hefur
síðan orðið í útgáfu dvalarleyfa til þeirra sem
ekki eru á vinnumarkaði en takmörkuðum
dvalarleyfum (TD) fjölgaði t.d. úr 676 á árinu
2001 í 1.104 á árinu 2002.

Þeir sem fengu hér dvalarleyfi koma víða að
og margir um langan veg. Umsækjendur um
dvalarleyfi komu frá 113 ríkjum alls.
Frá neðantöldum ríkjum komu flestir á árinu
2002:

1. Pólland 1.139

2. Filippseyjar 438

3. Litháen 397

4. Júgóslavía(Serbía/Montenegro) 370

5. Þýskaland 184

6.Thailand 164

7. Bandaríkin 163

8. Rússland 153 

9.Viet Nam 132

10. Kína 130

Afgreiðsla og útgáfa dvalarleyfa er umfangs-
mesti verkþátturinn í starfsemi UTL. Allir
útlendingar sem hér dvelja lengur en þrjá
mánuði, að undanskildum norrænum ríkis-
borgurum, þurfa að sækja um dvalarleyfi hér
á landi. Forsendur dvalarleyfis geta verið
ýmsar, og skiptast útgefin dvalarleyfi í tíu
flokka eftir eðli og ástæðum þess sem um
leyfið sækir. Helmingur þessara leyfaflokka er
gefinn út í samstarfi við Vinnumálastofnun, þ.e.
þar sem um er að ræða leyfi sem er í senn
dvalarleyfi og leyfi til atvinnuþátttöku. Þegar
rýnt er í tölur um útgefin leyfi á árinu 2002
má merkja ýmsar breytingar frá árinu 2001.

Nokkur fækkun er á heildarfjölda umsókna
sem til afgreiðslu komu, þ.e. fækkun varð á
heildarútgáfu nýrra leyfa, – en fjölgun varð
aftur á móti á umsóknum um framlengingar
á leyfum. Nýjum tímabundnum atvinnu- og
dvalarleyfum (TAD) fækkar mikið eða úr
1.401 á árinu 2001 í 502 á árinu 2002.

Dvalarleyfi

Ný Framlengd          Alls

1995 554 1087 1.641

1996 1539 477 2.016

1997 1751 1039 2.790

1998 1845 1337 3.182

1999 2333 2243 4.576

2000 2833 2931 5.764

2001 2753 3772 6.515

2002 1656 4192 5.848

Útgefin dvalarleyfi 1995-2002

Auður Bragadóttir
- deildarstjóri 

1995 1996 1997 1998 1999 2000 2001 2002

Ný

Framlengd

Alls

Útgefin dvalarleyfi 1995-2002



Af heildarfjölda innkominna umsókna um
dvalarleyfi á Íslandi árið 2002 var einungis 17
umsóknum um dvalarleyfi án atvinnuþátttöku
synjað hjá UTL. Ákvarðanir sem fela í sér synjun
um dvalarleyfi er heimilt að kæra til dóms- og
kirkjumálaráðuneytisins innan 15 daga frá því að
umsækjanda var kynnt ákvörðunin. Af 17
synjunum árið 2002 voru 6 þeirra kærðar til
ráðuneytisins. Í 4 tilvikum voru ákvarðanir UTL
staðfestar í ráðuneytinu en 2 ákvarðanir voru
hins vegar felldar úr gildi og lagt fyrir stofnunina
að taka umsóknir kærenda til meðferðar á ný.
Fjöldi umsókna um dvalarleyfi vegna atvinnu-
þátttöku, sem ekki fengu jákvæða afgreiðslu hjá
UTL árið 2002, var hins vegar töluvert meiri en
þegar dvalarleyfisumsóknirnar tengdust ekki
atvinnuþátttöku, eða um 275 talsins. Helgaðist
það af synjunum Vinnumálastofnunar á
umsóknum um atvinnuleyfi sem sótt var um í
fyrsta sinn en í þeim tilvikum var ekki fyrir hendi
forsenda fyrir UTL til að veita dvalarleyfi sem
byggðu á atvinnuþátttökunni. Engin þessara
ákvarðana UTL var kærð til dóms- og
kirkjumálaráðuneytisins á árinu 2002.

Synjanir um 
dvalarleyfi

Tegund leyfis Ný leyfi Framl. Alls

*Tímabundið atvinnu- og dvalarleyfi (TAD) 502 2.302 2.804

*Atvinnu- og dvalarleyfi námsmanna (ADN) 9 113 122

*Óbundið atvinnu- og dvalarleyfi (OAD) 668 668

*Leyfi til vistráðningar (LTV) 23 5 28

**Atvinnurekstrarleyfi (ARL) 3 3

**Dvalarleyfi með rétti til atvinnuþátttöku (DMA) 114 238 352

**EES-dvalarleyfi skv. 1612/68 (ES6) 267 132 399

**EES-dvalarleyfi, aðrar forsendur en 1612/68 (ES7) 133 15 148

**Óbundið dvalarleyfi (OBD) 57 163 220

** Takmarkað dvalarleyfi (TD) 551 553 1.104

Alls útgefin leyfi 1.656 4.192 5.848

Við greiningu og samanburð á tölulegum
upplýsingum um útgefin dvalarleyfi annars
vegar á árinu 2001 og hins vegar á árinu
2002 blasa við efirfarandi niðurstöður:

• Fækkun á nýjum atvinnu- og dvalarleyfum
vegna breyttra aðstæðna á vinnumarkaði.
• Mikil fjölgun á umsóknum um fram-
lengingar á leyfum frá útlendingum sem flust
hafa hingað til lands á síðastliðnum árum.
• Fjölgun á umsóknum um ótímabundin
dvalarleyfi útlendinga sem dvalið hafa hér á

*Leyfi útgefin af Útlendingaeftirlitinu og  Vinnumálastofnun
**Leyfi útgefin af Útlendingaeftirlitinu.

landi a.m.k. í þrjú ár, sem staðfestir að æ fleiri
af þeim útlendingum sem koma hingað
upphaflega á tímabundnum dvalar- og
atvinnuleyfum setjast hér að til frambúðar.
Mjög mikil aukning á umsóknum um
dvalarleyfi frá útlendingum sem ekki eru á
vinnumarkaði. Sérstaklega eru þar áberandi
umsóknir um dvalarleyfi á grundvelli
fjölskyldusameiningar, en það styður enn
frekar þá staðreynd að mjög margir, sem
upphaflega komu hingað til tímabundinna
starfa, stefna á það að setjast að hér á landi.



Starfsemi UTL er þess eðlis að hún kallar á
mjög mikil erlend samskipti. Segja má að
starfsfólk UTL sé í raun í erlendum
samskiptum meira og minna alla daga. Flestir
starfsmanna UTL eiga dagleg samskipti við
einstaklinga og stofnanir víða um heim með
símtölum, tölvupósti og bréfaskrifum. Hin
mikla breyting og þróun í útlendingamálum
á síðustu árum kallar auk þess á að starfsfólk
stofnunarinnar taki þátt í margvíslegu
samráði og fundarhöldum, sérstaklega með
þeim ríkjum sem Ísland starfar nánast með á
þessu sviði, þ.e. fyrst og fremst norrænu
ríkjunum og síðan Schengen og EES-
ríkjunum.

Þátttaka í fjölþjóðlegum nefndum og
reglulegum fundum má skipta að nokkru
leyti i tvennt, annars vegar norrænt samstarf
og hins vegar í evrópska samstarfið sem
fylgir þátttöku í Schengen og Evrópska
efnahagssvæðinu.

Norrænt samstarf
Á norrænum vettvangi bar hæst að
haustfundur norrænu útlendinganefndarinnar
var haldinn hér í Reykjavík. Nefnd þessi,
Nordisk Udlændingeudvalg (NU), hefur um
áratugaskeið verið nokkurs konar móður-
skip norrænnar samvinnu í útlendingamálum.

Á fundum nefndarinnar koma saman
stjórnendur norrænu útlendingastofnananna
ásamt fulltrúum hinna ýmsu ráðuneyta sem
að málaflokknum koma og bera saman
bækur sínar og huga að ýmsum samstarfs-
verkefnum sem eru í gangi hverju sinni.
Vorfundur nefndarinnar var haldinn í Svíþjóð
og tóku fulltrúar UTL að venju þátt í þeim
fundi. Undir NU starfa síðan fjórar
fastanefndir auk ýmissa aðkallandi sameigin-
legra viðfangsefna eftir því sem tilefni gefast
hverju sinni. Á árinu 2002 tók starfsfólk UTL
m.a. þátt í fundum með háttsettum
embættismönnum og námsstefnum þar sem
fjallað var um tölfræði og gerð reiknilíkana
varðandi þróun útlendingamála.

Þá tóku fulltrúar UTL þátt í norrænum
fundum um sérstaka samvinnu varðandi
framkvæmd Dublinarsamningsins.Tveir
fundir voru sóttir þar sem fjallað var um
norrænt samstarf hvað varðar fyrirsvar í
vegabréfsáritunarmálum. Á vegum dóms-
málaráðuneytisins var haldinn hér á landi
fundur í NSHF eða norrænni samstarfsnefnd
háttsettra embættismanna um útlendinga-
mál, en sú nefnd kemur saman a.m.k. tvisvar
á ári. Fulltrúar frá UTL tóku þátt í fundinum
og einnig í fundi NSHF sem haldinn var í
Danmörku sem var samkvæmt hefð

Erlend samskipti

Védís Grönvold
- deildarstjóri dvalarleyfa



Erlendir gestir frá fjölþjóðlegum stofnunum
og frá stjórnvöldum annarra ríkja eru tíðir
gestir hjá UTL, má þar nefna gesti á árinu
2002 sem ræddu m.a. þær breytingar sem
framundan eru í útgáfu á vegabréfum og
þær breyttu kröfur sem blasa við á þeim
vettvangi nú á næstunni.

Starfsfólk frá bresku útlendingastofnuninni,
Immigration and Nationality Directorate,
IND, kom í heimsókn og fundaði með
starfsfólki UTL í nokkra daga.

tvískiptur, annars vegar embættismanna-
fundur og hins vegar ráðherrafundur.
Auk þessa reglulega norræna samstarfs tók
starfsfólk UTL einnig þátt í norrænum fundi
um ríkisborgararétt þar sem unnið var að
undirbúningi að frekari samvinnu við
Færeyinga vegna siglinga Norrænu hingað til
lands.Tólf manna hópur starfsmanna frá
UDI, norsku útlendingastofnuninni kom
hingað til lands og fundaði hér m.a. með
starfsfólki UTL.

Schengen samstarf
Á vettvangi Schengensamstarfsins tóku
starfsmenn UTL þátt í reglubundnum fund-
um í þremur vinnunefndum, þ.e. samsettu
VISA nefndinni, samsettu CIREFI nefndinni
og í ARTICLE 6 nefndinni. Fundir í nefndum
þessum eru tíðir og kemur t.d.VISA nefndin
saman u.þ.b. einu sinni í mánuði og er það
ýmist að fulltrúi dómsmálaráðuneytisins í
Brussels sækir fundina eða fulltrúar frá UTL.
Þá var tekinn þáttur í fleiri tilfallandi verk-
efnum sem tilheyra Schengensamstarfinu.
Fulltrúi UTL tekur þátt í störfum svonefndrar
CAHAR nefndar (Ad hod Committee of
Experts on the Legal Aspects of Territorial
Asylum, Refugees and Stateless Persons) en
nefnd þessi kemur saman reglubundið í
Strassborg og starfar á vegum Evrópuráðsins.

Eygló Ólöf Birgisdóttir
- deildarstjóri afgreiðslu

Tveir starfsmenn UTL fóru í starfsnám og
kynningu til Udlændingestyrelsen í Kaup-
mannahöfn, en UTL á mjög gott og náið
samstarf við norrænu systurstofnanirnar á
sviði starfsmenntunarmála.

Vegabréfsáritanir árið  2002
oftar vafamál sem taka lengri tíma í allri
meðhöndlun og afgreiðslu.

Á árinu 2002 var 133 umsóknum um
vegabréfsáritanir synjað hjá UTL. Ástæður
synjanana voru margvíslegar en heimildir til
að synja umsókn um vegabréfsáritun eru
tilgreindar í Schengensamningnum. Synjun
um vegabréfsáritun er heimilt að kæra til
dóms- og kirkjumálaráðuneytisins innan
þriggja mánaða frá móttöku synjunar. Af
133 synjunum árið 2002 voru 21 synjun
kærð til dóms- og kirkjumálaráðuneytisins.
Niðurstaða kærumálanna varð á þá leið að
17 ákvarðanir UTL voru staðfestar í ráðu-
neytinu en 4 ákvarðanir voru felldar úr gildi
og lagt fyrir UTL að taka umsóknir kærenda
til meðferðar á ný.

Árið 2002 var fyrsta heila starfsárið eftir
gildistöku reglna um Schengensamstarfið, en
virka Schengensamstarfið hófst í mars árið
2001, og er óhætt að segja að samstarf UTL
og annarra Schengenríkja hafi gengið mjög
vel, sérstaklega Norðurlandanna. Meðal
breytinga á árinu má nefna að Norðmenn
tóku að sér fyrirsvar fyrir Íslands hönd eftir
að nokkrum dönskum sendiráðum var
lokað.

Umsóknir frá erlendum sendiráðum
Árið 2002 bárust UTL 550 umsóknir til
afgreiðslu frá þeim ríkjum sem sjá um
fyrirsvar fyrir Íslands hönd og fengu 372
umsóknir jákvæða afgreiðslu.
Kynjaskiptingin var nokkuð jöfn eða 190
karlmenn á móti 182 konum. Stærstu
hóparnir komu frá Kína og Rússlandi eða
tæplega 200 umsóknir. Fjöldi umsókna um
vegabréfsáritanir sem bárust UTL sýna þó
aðeins brot af þeim fjölda áritunarskyldra
ríkisborgara sem sóttu Ísland heim. Skýringin
er sú að þeim ríkjum sem sjá um fyrirsvar
Íslands ber ekki skylda til að óska eftir áliti
UTL í öllum tilvikum. Samkomulag Ísland við
fyrirsvarslönd er á þá leið að þau annast
ekki synjunarferli fyrir Ísland heldur eru þau
afgreidd af stofnunni. Því má segja að þau
mál sem koma til afgreiðslu hjá UTL séu

Konur
53%

Karlmenn
47%

Kynjahlutfall synjana vegabréfsáritana 2002

Kristín Völundardóttir
- lögfræðingur 

Veittar vegabréfsáritanir 2002

Konur
49%

Karlmenn
51%

Áritanir veittar hjá
Útlendingaeftirlitinu
UTL sér einnig um að veita áritanir fyrir
áritunarskylda ríkisborgara sem staddir eru
hér á landi og þurfa á áritun að halda til að
komast til síns heimalands eða þurfa að fá
áritun til að komast aftur til Íslands t.d. vegna
viðskipta eða fjölskyldu. Heildarfjöldi áritana
sem gefnar voru út á árinu 2002 af UTL var
757. Mikill meirihluti áritana, eða 541, var
gefinn út til handa sjómönnum sem voru á
leið frá skipsrúmi til síns heimalands. Þessi
tegund áritana eru því miklum takmörkum
háð og gefin til að tryggja viðkomandi ferð
frá höfn til heimalands gegnum flugvelli og
eru almennt kallaðar “transit” áritanir.

Þá voru það 216 aðrir erlendir ríkisborgarar
sem fengu útgefnar ferðamannaáritanir hjá
UTL á árinu og var hluti þeirra erlendir
viðskiptavinir íslenskra fyrirtækja. Annar
hópur eru síðan fjölskyldumeðlimir erlendra
ríkisborgara búsettra á Íslandi og íslenskra
ríkisborgara.

Áritanir veittar á landamærum
Embætti sýslumannsins á Keflavíkurflugvelli
sér um landamæraeftirlit ytri landamæra á
Keflavíkurflugvelli og hefur Útlendinga-
eftirlitið unnið náið með því embætti.
Samvæmt lögum hefur Útlendingaeftirlitið
heimild til að veita undanþágu fyrir veitingu
vegabréfsáritana á landamærum. Árið 2002
heimilaði Útlendingaeftirlitið lögreglunni á

Keflavíkurflugvelli að veita 43 slíkar áritanir.
Flestir þeirra sem fengu útgefna áritun á
landamærum voru sjómenn á leið í
skipsrúm.

Gyða Björg Olgeirsdóttir
- deildarstjóri vegabréfsáritana

Aðrir
29%

Sjómenn
71%

Vegabréfsáritanir útgefnar af
Útlendingaeftirlitinu árið 2002 fyrir

áritunarskylda útlendinga stadda á Íslandi

Synjun
26%

Samþykktar
74%

Afgreiðsla umsókna um
vegabréfsáritanir sem bárust
Útlendingaeftirlitinu  2002

Öll íslensk vegabréf eru gefin út hjá UTL. Frá
1. júní 1999, þegar hafin var miðlæg útgáfa
tölvulesanlegra vegabréfa hér á landi, hafa
verið gefin út alls 106.709 tölvulesanleg
almenn vegabréf. Er því rösklega þriðjungur
þjóðarinnar kominn með slík vegabréf og
mun láta nærri að allt að helmingur þeirra
Íslendinga sem eiga vegabréf beri nú hina
nýju gerð vegabréfa.

Frá árinu 2000 til 2001 fækkaði útgefnum
vegabréfum, en á árinu 2002 fjölgaði þeim.
Mjög erfitt er að spá fyrir um eftirspurn eftir
vegabréfum og hefur því verið varpað fram
að í eftirspurn eftir vegabréfum megi lesa
bjartsýni þjóðarinnar í efnahagsmálum, þ.e. í
hversu miklum mæli fólk hyggi á ferðalög til
annarra landa.

Eins og fram kemur á meðfylgjandi töflu má
sjá að miklar sveiflur eru á milli mánaða í
vegabréfaútgáfunni, sem krefst mjög
mismunandi vinnuframlags eftir árstíðum.
Útgáfa almennra vegabréfa var t.d. aðeins
933 í febrúarmánuði 2002 en 4.346 í júlí
mánuði 2002.

Á árinu 2002 varð mikil umræða víða um
heim, sem tengdist atburðunum í Banda-
ríkjunum 9. september 2001, um öryggi
ferðaskilríkja. Þó svo að þau mál séu enn í
gerjun og vinnslu þá hefur starfsfólk UTL
fylgst með þeirri þróun og tekið þátt í ýmiss
konar forvinnu og undirbúningi vegna
væntanlegra breytinga sem fyrirsjáanlegt er
að verði á vegabréfum, og heldur sú vinna
áfram næstu ár.

Útgáfa vegabréfa

1999 2000 2001 2002

Jan. 0 1165 1130 1069

Feb. 0 1461 1001 933

Mars 0 1937 1825 1478

Apríl 0 2338 1785 1709

Maí 0 5236 4039 3686

Júní 4632 5247 3377 3733

Júlí 6468 5413 4346 4258

Ágúst 4058 3589 2276 2476

Sept. 3019 1986 1611 1897

Okt. 2519 2084 1688 1654

Nóv. 1994 1488 1140 1377

Des. 1036 804 763 984

Samtals 23.726 32.748 24.981 25.254

Fjöldi útgefinna almennra vegabréfa 
1999-2002

Anna Stefanía Wolfram
- gjaldkeri

Innlent samstarf
Viðfangsefni þau sem UTL fæst við eru í
eðli sínu samvinnuverkefni og er starfsfólk
UTL í daglegum samskiptum við starfsfólk
víðs vegar úr stjórnsýslunni. Nánust eru
samskiptin við Vinnumálastofnun, Lögreglu,
Þjóðskrá og Stjórnarráðið svo að eitthvað
sé nefnt.

UTL á fulltrúa í ýmsum nefndum og vinnu-
hópum sem settir hafa verið á stofn til þess
að vinna að ýmsum tímabundnum og
föstum verkefnum. Hér eru upptalin nokkur
verkefni á þessum nótum sem starfsfólk
UTL tók þátt í á árinu:

• Vinnuhópur á vegum dómsmála- og
félagsmálaráðuneyta um verslun með
konur.

• Starfsfólk UTL tók þátt af miklum krafti
í undirbúningi og samningu reglugerðar
með nýju útlendingalögunum.

• Fræðslu- og samstarfsfundir voru haldnir
með starfsfólki félagsþjónustunnar á
Reykjavíkursvæðinu.

• Þátttaka í teymisvinnu margra stofnana
sem koma að útlendingamálum,
sérstaklega stofnana á vegum
Reykjavíkurborgar.

• Starfsfólk tók þátt í námsstefnu sem haldin

var á vegum Rauða kross Íslands í
samvinnu við UNHCR  (Flóttamanna-
stofnun Sameinuðu þjóðanna)

• Reglulegir samráðsfundir voru haldnir
með starfsfólki Vinnumálastofnunar.

• Framlag á fræðslufundum Alþjóðahúss.
• Kennsluframlag við Lögregluskóla ríkisins.
• Þátttaka í vinnuhópi um þekkingu

lögreglumanna á útlendingamálum.
• Samstarfsfundir með lögregluyfirvöldum.
• Samstarfsfundir með starfsfólki

Alþjóðahúss.
• Samstarfsfundir með starfsfólki Rauða

kross Íslands.

Sólveig Einarsdóttir
- starfsmaður í afgreiðslu



36 hælisleitendur voru sendir til Evrópusam-
bandsríkja á grundvelli fyrrgreindra samninga.
Þess ber að geta að af þeim fjölda er dró
umsókn  til baka eða fór af landi brott á
árinu 2002, lá fyrir samþykki á endurviðtöku
í 2 málum skv. Norðurlandasamningi og
samþykki á endurviðtöku í 5 málum skv.
Dyflinarsamniningi, þrátt fyrir að viðkomandi
samningum væri ekki beitt sökum brott-
hvarfs viðkomandi.

Á árinu 2002 voru svokölluð aðstoðarmál
við erlenda ríkisborgara er hugðust sækja

Skilyrði þess að teljast flóttamaður á Íslandi
eru þau að umsækjandi uppfylli skilyrði 2. tl.
A-liðar 1. gr. alþjóðasamnings um réttarstöðu
flóttamanna frá 1951 með viðauka frá 1967.
Í umræddu ákvæði kemur fram sú skilgreining
að flóttamaður í skilningi samningsins eigi við
hvern þann mann sem: „...af ástæðuríkum
ótta við að verða ofsóttur vegna kynþáttar,
trúarbragða, þjóðernis, aðildar í sérstökum
félagsmálaflokkum eða stjórnmálaskoðana, og
getur ekki, eða vill ekki, vegna slíks ótta, færa
sér í nyt vernd þess lands; eða þann sem er
ríkisfangslaus, og er utan þess lands, þar sem
hann áður hafði reglulegt aðsetur, vegna slíkra
atburða og getur ekki eða vill ekki, vegna slíks
ótta, hverfa aftur þangað.“

Samkvæmt skuldbindingum Íslands á alþjóða-
vettvangi vegna Norðurlandasamstarfs og
vegna Schengen samstarfs var þó nokkuð um
það að hælisleitendur væru sendir til annarra
ríkja þar sem þeir fengu beiðni sína um hæli
tekna til meðferðar. Hér er um að ræða tvo
samninga, Norðurlandasamninginn um afnám
vegabréfaskoðunar við landamæri milli
Norðurlandanna frá 12. júlí 1957 sem Ísland
varð aðili að þann 24. september 1965 en
gekk í gildi þann 1. janúar 1966 og Dyflinar-
samninginn frá 15. júní 1990, sem Ísland
undirritaði þann 19. janúar 2001 en gekk í
gildi þann 1. apríl 2001 og var gerður við
Evrópusambandsríkin.

12

Hælisleitendur

hér um hæli á bilinu 20-30 (unnin í samráði
við UTL, lögregluyfirvöld og Rauða kross
Íslands) sem leiddi til þess að viðkomandi
einstaklingur ákvað að fara af landi brott án
þess að sækja hér um hæli eða heimild til
dvalar. Viðkomandi einstaklingur var
aðstoðaður við að fara úr landi og til síns
heimaríkis (í flestum tilvikum var aðstoðin
fjárhagsleg).

Frá árinu 1999 hefur aukning umsókna um
hæli á Íslandi verið á bilinu 50-100% og frá
árinu 2000-2002 hefur aukningin verið 100%
milli ára. Þessa aukningu má að hluta til rekja
til þátttöku Íslands í Schengen samstarfinu og
þess að Ísland verður sífellt þekktara innan
þess samfélags sem hýsir hælisleitendur.
Þó er ljóst að hlutverk Íslands er enn sem
komið að miklu leiti milliríki, þ.e. viðkomuland
áður en lagt er af stað til Norður-Ameríku
og mögulega Bretlands, en síðustu 3 árin
hafa þó sífellt fleiri hælisleitendur stefnt á
Ísland sem lokaáfangastað. Það er því ljóst að
þróunin er í þá átt að Ísland verði í ríkari
mæli endastöð hælisleitandans en ekki
viðkomustaður á leið til 3ja ríkis.

Fyrir liggur að hælisleitendum hefur fjölgað
um 100% milli áranna 2001-2002. Svo virðist
sem hælisleitendum muni fækka milli áranna
2002-2003. Þá fækkun má m.a. rekja til þess
að aðstoðarmálum hefur fjölgað verulega,

Umsóknir 2002

Útlendingaeftirlitið (UTL):
Úrskurðir UTL (synjun) 15 
Úrskurðir UTL (veiting dvalarleyfis) 5 
Enn til meðferðar hjá UTL 1

Dóms- og kirkjumálaráðuneytið (DKM):
Kærur 14
Staðfesting úrsk. UTL 13
Úrskurði hafnað (vísað til UTL til frekari meðferðar) 1 
Til meðferðar 0

Sendingar skv. gagnkvæmum 
endurviðtökusamningum 
(til annarra Schengen ríkja og/eða Bretlands):
Dyflinarsamningur (DS) 34
Norðurlandasamn. (NS) 2
Umsókn dregin til baka 61

Viðtaka Íslands skv. DS: 1
Samtals: 118

Erlendir ríkisborgarar, sem brjóta gegn
útlendingalöggjöfinni, almennum hegningar-
lögum eða öðrum sérrefsilögum, mega eiga
von á því að UTL ákvarði að þeim skuli vísað
brott af landinu og að þeim sé bönnuð
endurkoma til landsins í tiltekinn tíma eða
fyrir fullt og allt, nema tiltekin atvik mæli gegn
því. Heimildir UTL til slíkra ákvarðana er að
finna í 11. og 14. gr. laga nr. 45/1965 um eftirlit
með útlendingum og 27. gr. reglugerðar nr.
674/1995 um dvöl útlendinga er falla undir
samninginn um Evrópska efnahagssvæðið hér
á landi, sbr. lög nr. 47/1993 um frjálsan
atvinnu- og búseturétt launafólks innan
Evrópska efnahagssvæðisins. Meint brot gegn
almennum hegningarlögum eða sérrefsilögum
öðrum en útlendingalöggjöfinni eru almennt
ekki forsenda brottvísunar nema fyrir liggi
dómur héraðsdóms eða Hæstaréttar þar sem
sekt þykir sönnuð.

Á árinu 2002 var 20 útlendingum vísað brott
á grundvelli ofangreindra ákvæða og sá
embætti Ríkislögreglustjóra um framkvæmd
flutnings þeirra úr landi. UTL tók ákvörðun
um brottvísun og endurkomubann í þessum
fyrrreindu málum en eingöngu 3 ákvarðanir
UTL voru kærðar til Dóms- og kirkjumála-
ráðuneytisins. Niðurstaða ráðuneytisins var
staðfesting á ákvörðun UTL í þeim málum. Í 8
þessara mála var ákvarðað að útlendingi skyldi
bönnuð endurkoma til Íslands að fullu og öllu,
í öðrum málum var endurkomubannið frá 3
árum og upp í 7 ár. Af þessum 20 ákvörðun-
um um brottvísun og endurkomubann voru 8
skráðir í SIS. Forsendur ákvarðana um brott-
vísun og endurkomubann í þessum málum
lágu í eftirfarandi brotum: 15 sakfellingar
vegna brota gegn ákvæðum ávana- og
fíkniefnalöggjafarinnar og 173. gr. a. almennra
hegningarlaga, 2 sakfellingar fyrir brot gegn
ákvæðum almennra hegningarlaga
(fjársvik/skjalafals og kynferðisbrot), 3 brot
gegn útlendingalöggjöfinni.

Brottvísanir 
úr landi

þ.e. hælisleitendur ákveða að fara af landi
brott með aðstoð íslenskra stjórnvalda eftir
að þeim hefur verið kynnt landslög og
Dyflinarsamstarfið. Það er þó enn mikil-
vægara við skoðun þessara mála að máls-
meðferðartími hvers máls hefur styst veru-
lega, sem gerir það að verkum að Ísland er
ekki eins eftirsóknarvert sem viðkomuland.

Ljóst er að fjöldi hælisleitenda hefur aukist
en margt bendir hins vegar til þess að
þeim fækki á árinu 2003. Þessi þróun gefur
þó ekki tilefni til að ætla að fækkun haldi
áfram því málaflokkur sem þessi er lifandi
og erfitt að meta hvert fólk leitar, þegar
það ákveður að óska verndar annars ríkis
en heimaríkis.

Ríkisfang jan feb mar apr maí jún júl ág sep okt nóv des Alls
Albanía 4 3 3 10
Algería 1 1 1 3
Búlgaría 3 3
Eþjópía 2 2
Georgía 5 1 6
Hvíta Rússland 1 1 1 3
Írak 1 1 2
Ísrael 1 1
Kazakhstan 2 2
Kósóvó 1 1
Króatía 1 1
Líbanon 1 1
Líbýa 1 1
Makedónía 1 1
Malí 1 1
Marokkó 1 1
Máritanía 1 1
Mongólía 3 2 3 8
Nígeria 2 1 3
Rúmenía 19 3 6 1 2 3 6 40
Rússland 4 4 5 2 15
Slóvakía 4 4
Tsétsénía 1 1
Úkraína 1 1 1 1 4
Úzbekistan 1 2 3

118

Fjöldi hælisleitenda eftir ætluðu ríkisfangi og eftir mánuðum

Þrátt fyrir að útgáfa nýrra atvinnu- og
dvalarleyfa hafi dregist saman á árinu 2002,
þá fjölgaði erlendum ríkisborgurum
búsettum á Íslandi á árinu. Í árslok 2001
bjuggu hér á landi 9.850 erlendir ríkis-
borgarar, en í árslok 2002 alls 10.221.
Þetta er athyglisverð fjölgun þegar horft er 
til þess að nýjum dvalar- og atvinnuleyfum
fækkaði úr 1.401 á árinu 2001 í 502 á árinu
2002, og einnig þegar litið er til þess að alls
363 erlendum ríkisborgurum var veittur
íslenskur ríkisborgararéttur á árinu.

Mestur hluti fjölgunarinnar helgast af því að
æ fleiri útlendingar flytjast hingað til lands á
öðrum forsendum en þeim að þeir séu að
koma til tímabundinna starfa. Flestir þeirra
koma hingað á grundvelli fjölskyldusamein-
ingar, en þá flytja útlendingar hingað til lands
vegna þess að nákominn ættingi (maki,
foreldrar, börn) er þegar sestur að hér á
landi.

Hér fylgir yfirlit yfir fjölda útlendinga hér á
landi síðastliðin 10 ár. Þar kemur fram fjöldi
erlendra ríkisborgara og hversu hátt hlutfall
þeir eru af mannfjölda hér á landi. Síðari
dálkarnir sýna þá sem eru fæddir erlendis,
en mjög fer fjölgandi þeim útlendingum sem
fá íslenskan ríkisborgararétt. Þess má geta að
á síðastliðnum 10 árum hefur 2.580
erlendum ríkisborgurum verið veittur
íslenskur ríkisborgararéttur.

Stækkandi útlendingasamfélag

1993 4.825 1,80% 10.420 3,90%

1994 4.715 1,80% 10.585 4,00%

1995 4.807 1,80% 10.901 4,10%

1996 5.148 1,90% 11.579 4,30%

1997 5.635 2,10% 12.428 4,60%

1998 6.521 2,40% 13.790 5,00%

1999 7.271 2,60% 14.927 5,30%

2000 8.824 3,10% 17.630 6,20%

2001 9.850 3,40% 18.338 6,40%

2002 10.221 3,50% 19.072 6,60%

Ár Fjöldi Hlutfall Fæddir Hlutfall
erlendra heildar- erlendis heildar-

ríkisborgara mannfjölda mannfjölda

Fjöldi erlendra ríkisborgara og þeirra sem 
fæddir eru erlendis, búsettir hér á landi 1993–2002

Rekstrarreikningur 2002

Efnahagsreikningur 31. desember 2002

 . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 2002 2001

Tekjur
Framlög . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 0 2.997.259
Ýmsar tekjur  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 337.875 181.359

 . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 337.875 3.178.618

Gjöld
Launagjöld  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 63.312.593 55.760.753
Starfstengdur kostnaður . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 3.855.882 3.955.160
Rekstrarkostnaður  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 27.355.535 12.682.233
Aðkeypt þjónusta . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 3.855.826 1.960.792
Húsnæðiskostnaður  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 7.512.698 8.003.161
Kostnaður vegna hælisleitenda . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 7.415.761 3.538.070

 . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 113.308.295 85.900.169
Eignakaup  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 154.706 107.036
 . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 113.463.001 86.007.205

Tekjuafgangur (-halli) fyrir ríkisframlag  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . (113.125.126) (82.828.587)

Ríkisframlag . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 148.895.000 106.600.000

Tekjuafgangur (tekjuhalli) ársins  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 35.769.874 23.771.413

 . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 31.12. 2002 31.12. 2001
Eignir

Veltufjármunir
Ríkissjóður  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 408.522
Viðskiptakröfur  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 64.316 351.464
Handbært fé . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 33.041.368 12.231.853

 . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .Veltufjármunir 33.514.206 12.583.317

Eignir alls  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 33.514.206 12.583.317

Skuldir og eigið fé

Eigið fé
Höfuðstóll í ársbyrjun . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . (7.455.109) (31.226.522)
Tekjuafgangur (tekjuhalli) á árinu  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 35.769.874 23.771.413 

 . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .Eigið fé 28.314.765 (7.455.109)

Skuldir
Ríkissjóður  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 8.406.730

Skammtímaskuldir
Ríkissjóður vegna innheimtu  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 1.561.396 10.329.100
Viðskiptaskuldir . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 3.638.045 1.302.596

 . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .Skuldir 5.199.441 20.038.426

Skuldir og eigið fé alls  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 33.514.206 12.583.317



Fjöldi erinda til Útlendingaeftirlitsins

Umsóknir um vegabréf 25.920
Útgefin dvalarleyfi 6.512
Mál skráð í málaskrá (Go Pro) 771
Vegabréfsáritanir 1.350
Formleg afgreiðsluerindi alls: 34.553

Heimsóknir í afgreiðslu UTL 21.358
Símtöl inn til stofnunarinnar 24.880
Erindi og fyrirspurnir sem bárust með 
tölvupósti og ekki voru skráð í málaskrá 1.500
Útköll á bakvakt UTL 312
Heimsóknir á heimasíðu UTL 32.500

Skógarhlíð  6 • 105 Reykjavík

Sími 510 5400 • Fax 510 5405

Netfang: utl@utl.is • Veffang: www.utl.is

